
Kuala Lumpur: Kementerian
Pertanian dan Keterjaminan Ma-
kanan (KPKM) akan memperluas
kawasan tanaman padi di Sabah
dalam usaha mengatasi kekura-
ngan bekalan makanan ruji ra-
kyat Malaysia itu.

Menterinya, Datuk Seri Moha-
mad Sabu dijadual berbincang
dengan Menteri Pertanian, Pe-
rikanan dan Industri Makanan
Sabah, Datuk Seri Dr Jeffrey Ki-
tingan bagi tujuan itu, hari ini.

Menerusi pertemuan itu, Mo-
hamad dijangka mengemuka ca-
dangan penanaman padi berska-
la besar di Sabah, menggunakan
kaedah dan teknologi yang di-
perkenal agensi Persekutuan, se-
lari hasrat mengatasi isu keku-
rangan beras di pasaran.

“Usaha ini (membuka ladang
padi berskala besar di Sabah) ka-
lau kita buat dengan kaedah dan
teknologi yang betul. Insya-Al-
lah, Kkita boleh capai. Cuma, saya
hairan kenapa usaha mencukup-
kan (bekalan) beras di negara ini
dibiarkan begitu lama.

“Kini, apabila India mahu ku-
rangkan eksport (beras) mereka,
kita menghadapi masalah. Na-
mun, kita akan cari kaedah me-
ngatasinya.

“Pada masa terdekat, kita akan

Mohamad (dua dari kanan) menyempurnakan pemsmmn Pavn'hon KPKM @ MIHAS 2023 di Pusat Pameran dan
Dagangan Antarabangsa Malaysia (MITEC), Kuala Lumpur, semalam.

cuba pelbagai kaedah dan semua
pihak perlu bekerjasama, terma-
suk kerajaan negeri yang memi-
liki kuasa mengenai tanah.

“Sekuriti makanan bukan soal
politik. Sebaliknya, isu kemanu-
siaan dan saya bersedia meng-
hadapi situasi ini dengan pasu-
kan saya yang gigih bekerja me-
ngatasi isu ini,” katanya di sini,
semalan.

Terdahulu, pada 2 September

lalu, pengilang padi dan pembo-
rong beras negara dilaporkan di-
minta untuk meningkatkan be-
kalan beras putih tempatan se-
banyak 20 peratus menerusi
program khas sebagai langkah
intervensi memulihkan bekalan
itu di pasaran.

Kementerian memaklumkan,
hasrat itu sudah dipersetujui pe-
ngilang padi dan pemborong be-
ras dalam satu sesi libat urus

(Foto BERNAMA)

pada 27 Ogos lalu, di Alor Setar,
Kedah untuk memberikan kuota
tambahan itu kepada kerajaan
menerusi Padiberas Nasional
Bhd (BERNAS).

Mohamad turut optimis me-
noktahkan isu itu menerusi pel-
bagai inisiatif dirangka bagi
jangka pendek dan panjang, ter-
masuk perluas penggunaan tek-
nologi tanaman padi di Sekin-
chan, Selangor ke kawasan lain.

Kuala Lumpur: Kementerian Pertanian dan Keterjaminan Makanan (KPKM) akan memperluas kawasan tanaman padi di Sabah
dalam usaha mengatasi kekurangan bekalan makanan ruji rakyat Malaysia itu. Menterinya, Datuk Seri Mohamad Sabu dijadual
berbincang dengan Menteri Pertanian, Perikanan dan Industri Makanan Sabah, Datuk Seri Dr Jeffrey Kitingan bagi tujuan itu,

hari ini.

